
[bookmark: _Hlk69731258][bookmark: _Hlk44354799]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը:
Սույն նախագծի ընդունման անհրաժեշտությունը պայմանավորված է՝
1. Հայաստանի Հանրապետության կառավարության 2020 թվականի օգոստոսի 13-ի Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին N 1355-Լ որոշման հավելվածի 4-րդ կետի 7-րդ ենթակետի կատարման նպատակով անհրաժեշտ ֆինանսական միջոցների ապահովմամբ,
2. Կորոնավիրուսի տնտեսական հետևանքների նվազեցման և վերացման միջոցառումների շրջանակում 2020 թվականի սեպտեմբերի 22-ի «Կորոնավիրուսի տնտեսական հետևանքների չեզոքացման քսանհինգերորդ միջոցառումը հաստատելու մասին» N 1549-Լ որոշման ֆինանսական միջոցների ապահովմամբ,
3. ՀՀ կառավարության 2021 թվականի փետրվարի 11-ի Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության ծրագիրը հաստատելու մասին N 176-Լ որոշման 2-րդ կետի կատարման անհրաժեշտությամբ,
4. 2020 թվականի նոյեմբերի 30-ի № 02/04.6/51027-2020 հանձնարարականի կատարմամբ, 
5. ՀՀ կառավարության 2019 թվականի մարտի 29-ի N 361-Լ որոշմամբ ընդունված «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» ծրագրի շրջանակներում նախատեսվածից ավելի հիմնված ինտենսիվ պտղատու այգիների և հատապտղանոցների գծով առաջացած ծախսերի փոխհատուցման ապահովմամբ,
6. Կորոնավիրուսի տարածման կանխարգելման հետևանքների նվազեցման և վերացման միջոցառումների շրջանակներում կորոնավիրուսով վարակված անձանց սննդի ապահովմամբ:
Ընթացիկ իրավիճակը և խնդիրները։ 
ՀՀ կառավարության 2021 թվականի փետրվարի 11-ի N 170-Լ որոշմամբ լրացումներ և փոփոխություն են կատարվել Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման մեջ: Կորոնովիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 7-րդ ենթակետի շրջանակներում նախատեսվում է տնտեսավարող սուբյեկտին տրամադրել օժանդակություն՝ 2021 թվականի հունվարի 1-ից մինչև սեպտեմբերի 30-ը «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման իրավունքի ձեռք բերման համար տնտեսավարող սուբյեկտի կողմից վճարված Պետական տուրքի մասին Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի չափով։ Մյուս կողմից Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման 4-րդ կետով սահմանված է, որ վերը նշված միջոցառման շրջանակներում առաջացող ֆինանսական պարտավորությունները կիրականացվեն պետական բյուջեի միջոցների հաշվին։ Սույն Որոշման նախագծով առաջարկվում է Էկոնոմիկայի նախարարությանը հատկացնել 900.0 մլն դրամ, իսկ շահառուների թիվը նախատեսվում է 15։
Միջոցառման ֆինանսական և ոչ ֆինանսական ցուցանիշների հաշվարկները կատարվել են ըստ հետևյալ վերլուծության՝
2019 թվականին արտահանվել է 31.7 մլն լիտր (100 տոկոսանոց սպիրտի հաշվարկով) կոնյակ և կոնյակի սպիրտ, որից 14.5 մլն լիտրը կոնյակի սպիրտ։ 2020 թվականին արձանագրվել է կոնյակի և կոնյակի սպիրտների արտահանման ծավալների շուրջ 30%-ով նվազում։ Իրացման արձանագրված տեմպերը պահպանվելու դեպքում 2021 թվականին կունենանք մոտ 10.5 մլն լիտրի արտահանում։ Ակնկալվում է, որ Կորոնավիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 7-րդ ենթակետի միջոցառման շրջանակներում տրամադրվող աջակցության արդյունքում շուրջ 3.0 մլն լիտրով կավելանան արտահանման ծավալները և 2021 թվականին կունենանք մոտ 13.5 մլն լիտր կոնյակի սպիրտների արտահանում։ Սույն որոշման շրջանակներում տրամադրվող աջակցությունից օգտվող պոտենցիալ շահառուները շուրջ 15-ն են, որոնք կոնյակի սպիրտների արտադրության և մինչև 100 հազար լիտր իրացման իրավունքի շրջանակներում առանց փոխհատուցման կունենան 1.5 մլն լիտր իրացնելու հնարավորություն։ Հետևաբար 2021 թվականին ակնկալվող շուրջ 13.5 մլն լիտր կոնյակի սպիրտների արտահանման ծավալից 12.0 մլն լիտրը իրացվելու է կոնյակի սպիրտի 100 հազար լիտրը գերազանցելուց հետո այլ խմբաքանակների իրացման իրավունքի ձեռք բերման համար Պետական տուրքի մասին Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի շրջանակներում։ 12.0 մլն լիտր կոնյակի սպիրտի իրացման իրավունքի ձեռք բերման համար վճարվելու է 1.2 մլրդ դրամ պետական տուրք, որը 9 ամիսների համար կկազմի 9.0 մլն լիտր և շուրջ 900.0 մլն դրամ։ 
ՀՀ կառավարության 2021 թվականի մարտի 4-ի N 317-Ն որոշմամբ լրացումներ և փոփոխություն են կատարվել Հայաստանի Հանրապետության կառավարության 2020 թվականի սեպտեմբերի 22-ի N 1549-Լ որոշման մեջ, որով հաստատված դասակարգիչների ցանկում ընդգրկվել են նաև զբոսաշրջության ոլորտը սպասարկող տնտեսական գործունեություն իրականացնող N77.11 դասակարգիչով հայտարարագրած տրանսպորտային ընկերությունները, և վերջիններիս ընձեռվել է հնարավորություն՝ օգտվելու կորոնավիրուսի տնտեսական հետևանքների չեզոքացման քսանհինգերորդ միջոցառման աջակցությունից։ Զբոսաշրջության ոլորտը սպասարկող N77.11 դասակարգիչով հայտարարագրած 8 տրանսպորտային ընկերության պետական աջակցություն տրամադրելու, վարկային պարտավորությունները թեթևացնելու նպատակով անհրաժեշտ է հատկացնել 21.0 մլն ՀՀ դրամի ֆինանսական միջոցներ (հաշվարկները տես՝ Առդիր 1): 
Ադրբեջանի Հանրապետության կողմից զինված հարձակման  արդյունքում Արցախից ՀՀ տարբեր բուժհաստատություններ են տեղափոխվել պատերազմական գործողությունների  հետևանքով վիրավորում ստացած Արցախի Հանրապետության քաղաքացիներ: Տարհանված անձանց մեջ կան նաև առողջական խնդիրներ ունեցող անձինք, որոնց պարբերաբար անհրաժեշտ է իրականացնել հեմոդիալիզ։ Հաշվի առնելով նաև ստեղծված իրավիճակում հիվանդանոցների ծանրաբեռնվածությունը՝ հոկտեմբերի 4-ից ձեռք է բերվել հյուրանոցային ծառայություն՝ նշյալ անձանց կեցությունն ապահովելու նպատակով։ Սույն ծառայության մասով «Սոչի Պալաս» հյուրանոցի շահագործումն ապահովելու նպատակով ՀՀ էկոնոմիկայի նախարարության և «ՍՊ Հոլդինգ» ՍՊԸ-ի միջև կնքվել է «Ռազմական դրության ժամանակ պետության կարիքների համար ծառայությունների մատուցման պայմանագիր» (24․10․2020թ․ N326-20): Ներկայումս ընկերությունը շարունակում է հյուրանոցային ծառայություն մատուցել հեմոդիալիզի կարիք ունեցող տարհանված անձանց: Սույն նպատակով ՀՀ կառավարության 2021 թվականի փետրվարի 18-ի N 219-Ն որոշմամբ հատկացվել է 28669.2 հազար դրամ, որն ուղղվել է 2020 թվականի դեկտեմբեր և 2021 թվականի հունվար ամսի մի մասի պարտավորությունների մարմանը: Միջոցառման գծով հաշվարկված լրացուցիչ ֆինանսական պարտավորությունները մինչև 2021 թվականի մայիս ամիս կազմում են 87894.0 հազար դրամ  (հաշվարկները տես՝ Առդիր 2)։
ՀՀ կառավարության 2021 թվականի փետրվարի 11-ի Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության ծրագիրը հաստատելու մասին N 176-Լ որոշման համաձայն՝ կանխատեսվող 2170.3 տոննա գարնանացան գարու, 268.4 տոննա գարնանացան ցորենի, 198.1 տոննա հաճարի, 338.9 տոննա վարսակի, 6.3 տոննա լոբու, 22.6 տոննա ոլոռի, 5.5 տոննա ոսպի, 3.6 տոննա սիսեռի, 612.3 տոննա կորնգանի և 62.7 տոննա առվույտի արժեքի սուբսիդավորման և կամ ծախսերի փոխհատուցման համար անհրաժեշտ է ծրագրով ներգրավել 703.6 մլն դրամ ֆինանսական միջոցներ 1 կգ-ի համար սուբսիդիայի կամ փոխհատուցման միջին գումարը սահմանվել է՝ լոբի՝ 691 դրամ, ոսպ՝ 415 դրամ, ոլոռ՝ 243 դրամ, սիսեռ՝ 419 դրամ, գարնանացան գարի՝ 126 դրամ, գարնանացան ցորեն՝ 140 դրամ, հաճար՝ 126, դրամ, վարսակ՝ 136 դրամ, կորնգան՝ 354 դրամ, առվույտ՝ 1446 դրամ (հաշվարկները տես՝ Առդիր 3)։
1187. ծրագրի «12009. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառմամբ 2021 թվականի պետական բյուջեով նախատեսված է եղել 10 հա նոր հիմնվող ինտենսիվ այգիների և հատապտղանոցների հիմնման ծախսերի փոխհատուցում 67.7 մլն. դրամի չափով: Միջոցառման գծով ՀՀ էկոնոմիկայի նախարարության կողմից արդեն իսկ կնքվել է 16.29 հեկտարի չափով ծրագրի շրջանակներում հիմնված ինտենսիվ այգիների և հատապտղանոցների հիմնման ծախսերի փոխհատուցման պայմանագրեր: Ներկայումս սույն միջոցառմամբ պայմանագրով ստանձնած և դեռևս չվճարված պարտավորությունները կազմում են շուրջ 16.8 մլն դրամ, իսկ ընդհանուր առմամբ ծրագրի շրջանակներում հայտ է ներկայացվել 88 շահառուի կողմից՝ շուրջ 225 հեկտար այգեհիմնման համար՝ 1.0 մլրդ դրամի չափով փոխհատուցման ենթակա գումարով (ցանկը կցվում է՝ Առդիր 4 Աղյուսակ 1): ՀՀ Էկոնոմիկայի նախարարության կողմից իրականացված մոնիթորինգի արդյունքում (տես՝ Առդիր 4, Աղյուսակ 2), միջոցառմամբ մինչև տարեվերջ կկնքվեն ևս 350.0 մլն. դրամի պայմանագրեր: Միջոցառմամբ ավել կատարված 57 հեկտարից 5 հեկտարը խաղողի այգի է, 39.21 հեկտարը՝ պտղի, իսկ 16,17 հեկտարը՝ հատապտղանոց, որոնց առավելագույն փոխհատուցման ենթակա գումարը, ըստ ծրագրի, առանց կարկտապաշպան ցանցի կազմում է շուրջ 350.0 մլն դրամ, հաշվարկները կցվում են: Հաշվի առնելով, որ հաշվարկները կատարվել են «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» ծրագրով սահմանված առավելագույն սահմանաչափերով, սակայն փոխհատուցումը տրվում է փաստացի կատարված ծախսերի հիման վրա. ըստ նախարարության կողմից իրականացված վճարումների դինամիկայի՝ միջոցառման գծով լրացուցիչ ֆինանսական միջոցների պահանջը կկազմի մոտ 350.0 մլն դրամ, որը, համաձայն ՀՀ կառավարության 2019 թվականի մարտի 29-ի N 361-Լ որոշմամբ ընդունված «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» ծրագրի պահանջների, ենթակա կլինի փոխհատուցման 5 օրյա ժամկետում: 
Կորոնավիրուսային հիվանդության հաստատված ախտորոշմամբ անձանց կեցության և սննդի ապահովման նպատակով 2020 թվականից շարունակաբար Էկոնոմիկայի նախարարության կողմից ձեռք են բերվում սննդի սպասարկման ծառայություններ: Սույն միջոցառման շրջանակներում ՀՀ կառավարության 2021 թվականի փետրվարի 18-ի N 219-Ն որոշմամբ 2020 թվականի դեկտեմբեր և 2021 թվականի հունվար ամիսների պարտավորությունների մարման նպատակով հատկացվել է 542,928.8 հազար դրամ: Պայմանավորված կորոնավիրուսային հիվանդության հաստատված ախտորոշմամբ անձանց թվաքանակի աճով, ինչպես նաև միջոցառման գծով արդեն իսկ ստանձնած փաստացի պարտավորություններով՝ անհրաժեշտ է միջոցառմամբ լրացուցիչ ներգրավվել 1,101,615.1 հազար դրամ՝ մինչև 2021 թվականի հուլիս ամիս կանխատեսվող պարտավորությունների մարման նպատակով (հաշվարկները տես՝ Առդիր 4)։ 

Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է Էկոնոմիկայի նախարարության կողմից: 

Պետական բյուջեի եկամուտներում և ծախսերում սպասվելիք փոփոխություններ: Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:


